
Ke arah Mahasiswa Bebas Dadah (m.s. u)

gram ini boieh menjaatKan seseorang anaK muaa yang tiaaK ya Kin 
dengan diri mengatasi masalahnya. Contohnya diri saya sendiri. Duiu 
sebelum menyertai PKN saya seorang yang pemalu, kurang berkeyak- 
inan terhadap diri sendiri malah suka bersendirian. Tetapi sekarang 
apabila menyertai PKN saya menjadi lebih berani dan mempunyai 
lebih ramai kawan dari pelbagai bangsa. Saya berasa bertuah kerana
dipilih menyertai PKN." - Cynthia Ak. Lawrance (Betong)

Tugas dan tanggungjawab melak- 
sanakan amanat memertabatkan 
keunggulan dan kegemilangan bangsa 
yang berjaya menuntut penglibatan 
setiap orang. Setiap orang bukan 
sahaja harus berubah tetapi bersedia 
menerima perubahan. UiTM harus 
berubah menjadi sebuah universiti 
unggul yang berteraskan kesarjanaan 
dan kecemerlangan akademik yang 
gemilang dan terbilang di pesada 
dunia. Kepakaran dan kesarjanaan 
dalam para ilmuan kita tidak 
akan bercambah dan berkembang 
sekiranya tidak dipanjangkan dalam 
bentuk ilmu yang amali untuk 
dimanfaatkan oleh orang lain. Menjadi 
mahasiswa golongan inteligensia 
mungkin belum memadai sekiranya 
mereka belum dapat menghayati 
peranan dan tanggungjawab mereka 
untuk membawa kesejahteraan 
kepada umat manusia. Kebanggaan 
memiliki sumber manusia yang 
menjangkau kira-kira 110,000 
orang di UiTM akan berkecai dan 
mengecewakan sekiranya tidak 
bersatu-padu, berjiwa rapuh, 
serta tidak membudayakan integriti, 
akauntabiliti untuk terus menjadi 
pekerja berkualiti.

Program Latihan Khidmat Negara 
merupakan salah satu usaha murni 
kerajaan untuk melatih dan 
mengubah sikap para remaja bagi 
melahirkan generasi pelapis yang 
bertanggungjawab, bersikap patriotik, 
dan sayangkan keluarga, institusi, 
bangsa, agama dan negara. 
Sepanjang hampirtiga bulan ini, mulai 
22 Mac 2004 hingga 13 Jun 2004, 
kira-kira 2,600 peserta Program 
Latihan Khidmat Negara akan berada 
di UiTM Kampus Samarahan. Selamat

Mesej Timb. Pengarah HEP 
Prof Madya Dr Abg Ridzuan Abg Awit

datang kepada barisan pelapis 
pemimpin negara ini. Semoga dapat 
manfaatkan segala latihan dan ilmu 
yang dipelajari agar kita dapat 
merealisasikan apa yang dikatakan 
"Pemuda Harapan Bangsa, Pemudi 
Tiang Negara".

Empat cara mudah kita boleh 
berubah.

* Pertama, ubahkan situasi atau 
sebahagian daripadanya kepada 
yang lebih positif.

* Kedua, ubahkan diri sendiri dari 
segi sikap, sahsiah rupa diri, serta 
amalkan cara bergaul yang mesra 
dan berkerjasama. Jangan sampai 
kawan-kawan menganggap kita 
sebagai pekerja individualistik dan 
tidak ada roh kemanusiaan.

* Ketiga, kekal dalam situasi yang 
sama tetapi gunakan kreativiti 

dengan cara yang optimistik 
untuk melahirkan usaha terbaik 
disamping mengurangkan perkara- 
perkara negatif dan merugikan.

* Keempat, mulakan lebaran baru, 
ambil iktibar dan berusaha dengan 
lebih gigih berbekalkan pengala­
man yang lepas. Sekali gagal 
bukan bermakna kita akan terus 
gagal untuk selama-lamanya. 
Tuhan tidak akan mengubah nasib 
seseorang atau sesuatu kaum 
melainkan dia mengubah nasibnya 
sendiri. Joseph Billings 
mengatakan "Advice is like a 
castor oil, easy enough to give; 
dreadfully uneasy to take." Kalau 
anda seorang yang bijaksana, 
anda akan tersenyum dan gembira 
menerima nasihat dan teguran.

Anda harus bersyukur kerana 
masih ada orang yang sayang 
padamu.

"Pemuda Harapan Bangsa, Pemudi Tiang Negara"

‘When you’re interested in something, you do it only when it's convenient. 
When you're committed to something, you accept no excuses, only results.'

Kolokium 
PEMADAM 
IPT Sarawak 
2004
Khalid Hj. Ibrahim

UiTM Cawangan Sarawak telah diberi 
kepercayaan oleh PEMADAM 
Kebangsaan dan PEMADAM Negeri 
Sarawak untuk menganjurkan 
Kolokium PEMADAM IPT Sarawak 
2004 pada 15 Mac 2004 bertempat di 
Dewan Jubli, UiTM Cawangan 
Sarawak.

Kolokium ini telah berjaya menghim- 
pun lebih daripada 1,000 orang 
mahasiswa dan mahasiswi semua 
IPTA dan IPTS yang ada di bumi 
kenyalang ini.

Tujuan kolokium ini adalah untuk 
memberi kesedaran tentang bahaya 
penggunaan dadah dikalangan 
mahasiswa/wi IPT disamping 
melahirkan kesedaran pencegahan 
dadah yang komprehensif di kalan- 
gan mahasiswa/wi IPT dan juga 
untuk menggembling tenaga maha- 
siswa/si IPT agar terus bergiat secara 
aktif sebagai agen, pembimbing dan 
aktivis bagi menjalankan kerja-kerja 

pencegahan. Di samping itu juga 
untuk menyokong dan mendukung 
dasar-dasar kerajaan dalam gerakan 
pencegahan dadah khusus sekali 
tahun 2004 sebagai Tahun 
Memerangi Dadah Habis-Habisan dan 
seterusnya Negara Bebas Dadah 
2015.

Kolokium satu hari telah dirasmikan 
oleh Yang Berhormat Datuk Hajah 
Sharifah Mordiah Tuanku Haji Fauzi, 
Menteri Muda Kebajikan dan Hal 
Ehwal Wanita Sarawak merangkap 
Pengerusi PEMADAM Negeri Sarawak. 
Yang Berhormat Datuk dalam ucapan 
beliau menyarankan agar Kolokium * 
seumpama ini akan terus menjadi 
agenda pencegahan dadah yang ter- 
ancang dan mempunyai tindakan 
susulan yang berterusan agar dapat 
mewujudkan Negara Malaysia yang 
kita cintai sebagai sebuah Negara 
yang bebas dari najis dadah menje- 
lang 2015.

Majlis perasmian diserikan juga den- 
gan kehadiran Yang Berbahagia Prof. 
Madya Dr. Abdul Rahman Deen, 
Pengarah Kampus. Dalam ucapan 
aluan, beliau melahirkan keyakinan 
bahawa usaha memerangi najis 
dadah ini adalah selaras dengan mat- 
lamat UiTM untuk melahirkan gradu- 
an yang berakauntabiliti, berintegriti 
dan berkualiti.
(disambung dalam m.s. 6 )

